
 

 

 

 

2016 წლის ანგარიში 

 

 

 

 

 



 

სარჩევი 

 

სამინისტროს საქმიანობის საკვანძო მიმართულებები 

გარემოსდაცვითი პოლიტიკის ფორმირება და მმართველობა 
სტრატეგიული დაგეგმვა 
ევროინტეგრაციის პოლიტიკა 
გარემოსდაცვითი შეფასების სისტემის გაუმჯობესება 
გარემოსდაცვითი პასუხისმგებლობის სისტემის ჩამოყალიბება 

საერთაშორისო ურთიერთობების გაღრმავება 

ატმოსფერული ჰაერის დაცვა 

ნარჩენებისა და ქიმიური ნივთიერებების მართვა 

წყლის რესურსების მართვა 

მიწის რესურსების დაცვა და სასარგებლო წიაღისეულის რაციონალური გამოყენება 

კლიმატის ცვლილებაზე რეაგირება 

ბიომრავალფეროვნების დაცვა 

სატყეო პოლიტიკის შემუშავება 

ბუნებრივი და ანთროპოგენური საფრთხეების მართვა 

გარემოსდაცვითი ზედამხედველობა 

გარემოსდაცვითი ცნობიერების ამაღლება 
 

 2 



 

 

 3 



 

სამინისტროს საქმიანობის საკვანძო მიმართულებები 

სამინისტროს კომპეტენციაში შედის შემდგომი საკვანძო მიმართულებები: გარემოსდაცვითი პოლიტიკის ფორმირება, გარემოზე          
ზემოქმედების შეფასება და რეგულირება, საერთაშორისო ურთიერთობების გაღრმავება, ატმოსფერული ჰაერის დაცვა, ნარჩენებისა და            
ქიმიური ნივთიერებების მართვა, წყლის რესურსების მართვა, მიწის რესურსების დაცვა და სასარგებლო წიაღისეულის რაციონალური             
გამოყენება, კლიმატის ცვლილებაზე რეაგირება, ბიომრავალფეროვნების დაცვა, სატყეო პოლიტიკის შემუშავება, ბუნებრივი და           
ანთროპოგენული საფრთხეების მართვა, გარემოსდაცვითი ზედამხედველობა, ბუნებრივი რესურსების ლიცენზირება და გარემოს          
დაბინძურების მონიტორინგი, დაცული ტერიტორიების მართვა, ტყის მართვა, გადაშენების საფრთხის წინაშე მყოფი და ენდემური             
სახეობის ფლორისა და ფაუნის დაცვა, გარემოსდაცვითი განათლება, ბირთვული და რადიაციული უსაფრთხოების უზრუნველყოფა. 

 
გარემოსდაცვითი პოლიტიკის ფორმირება და მმართველობა 

სტრატეგიული დაგეგმვა 

გაეროს ევროპის ეკონომიკური კომისიის (UNECE) მხარდაჭერით 2016 წელს გამოიცა „გარემოსდაცვითი ეფექტიანობის შეფასების            
მესამე მიმოხილვის“ (Environmental Performance Review) დოკუმენტი. დოკუმენტში შეფასებულია საქართველოს გარემოსდაცვითი          
მმართველობის სფეროში არსებული მდგომარეობა, გაანალიზებულია გარემოსდაცვითი ეფექტიანობის შეფასების მეორე მიმოხილვის          
(2010 წ) რეკომენდაციების შესაბამისად განხორციელებული საქმიანობა, განხილულია 2010 წლიდან 2015 წლამდე მიღწეული პროგრესი             
და მომზადებულია რეკომენდაციები საქართველოს მთავრობისთვის ქვეყანაში გარემოსდაცვითი მმართველობის გაუმჯობესების         
კუთხით. აღნიშნული დოკუმენტი განიხილა და მოიწონა UNECE-ის გარემოსდაცვითმა კომიტეტმა, ხოლო დოკუმენტი საზოგადოებას            
წარედგინა 2016 წლის ივნისში. 

საზოგადოების ინფორმირების მიზნით, ეროვნული კანონმდებლობისა და საერთაშორისო ვალდებულებების შესაბამისად, მომზადდა და           
საზოგადოებისთვის ხელმისაწვდომი გახდა “2010-2013 წლების გარემოს მდგომარეობის შესახებ ეროვნული მოხსენება”. მოხსენება           
წარმოადგენს საქართველოს გარემოსა და ბუნებრივი რესურსების მდგომარეობის შესახებ არსებული ინფორმაციის შემაჯამებელ           
დოკუმენტს და მოიცავს შემდეგ მიმართულებებს: ატმოსფერული ჰაერის, წყლის რესურსებისა და მიწის რესურსების დაცვა; სტიქიური              
მოვლენები; მინერალური რესურსები; ბიომრავალფეროვნება, ნადირობა და თევზჭერა; ნარჩენებისა და ქიმიკატების მართვა;           
მაიონებელი გამოსხივება; ეკონომიკის სექტორების ზემოქმედება გარემოზე (სოფლის მეურნეობა, სატყეო მეურნეობა, ტრანსპორტი,           

მრეწველობა და ენერგეტიკა) და გარემოსდაცვითი მმართველობა (გარემოსდაცვითი პოლიტიკა და დაგეგმვა, გარემოსდაცვითი           
რეგულირება და კონტროლი, გარემოსდაცვითი განათლება და ცნობიერების ამაღლება). 

ევროკავშირის მხარდაჭერით შემუშავდა „გარემოს დაცვის მოქმედებათა მესამე ეროვნული პროგრამის 2017-2021” (NEAP 3) სამუშაო             
ვერსია. NEAP 3-ის მიზანია არსებული გარემოსდაცვითი პრობლემების გადაჭრისათვის კომპლექსური მიდგომის ჩამოყალიბება,           
მოკლევადიანი და გრძელვადიანი მიზნების განსაზღვრა და მათ მისაღწევად საჭირო ქმედებების დაგეგმვა. დოკუმენტი არ არის მხოლოდ               
გარემოს დაცვის სამინისტროს სამოქმედო გეგმა, არამედ ასახავს სხვა პარტნიორი და ჩართული სამინისტროების, სამთავრობო             
უწყებებისა თუ ადგილობრივი თვითმმართველობების კოორდინირებულ ქმედებას.  

საქართველოს მთავრობის კოორდინაციით და შესაბამისი სამთავრობო უწყებების ჩართულობით გაეროს მდგრადი განვითარების           
მიზნების ნაციონალიზაციის პროცესში განისაზღვრა პრიორიტეტული მიზნები და ქვემიზნები, რომელთა გათვალისწინებაც მოხდება           
ეროვნული სტრატეგიული დაგეგმვის პროცესში. მდგრადი განვითარების მიზნების (SDGs) შესრულება განსაკუთრებით მნიშვნელოვანია           
გარემოსა და ბუნებრივი რესურსების დაცვის სამინისტროსათვის, რადგანაც მიზნების ძირითადი ნაწილი პირდაპირ თუ ნაწილობრივ             
დაკავშირებულია გარემოსდაცვით საკითხებთან და მდგრადი განვითარების მიზნები კარგი მექანიზმია ქვეყანაში მდგრადი           
განვითარებისა და მწვანე ეკონომიკის პრინციპების დასანერგად. სამინისტრო კოორდინაციას გაუწევს მდგრადი განვითარების 5 მიზნის             
6 ქვემიზნის განხორციელებას. 

მწვანე ეკონომიკის პრინციპების დანერგვის ხელშეწყობის მიზნით დაიწყო პროგრამების განხორციელება: მცირე და საშუალო ზომის             
საწარმოებში „მწვანე პრაქტიკის“ წახალისება; მწვანე ბიზნესის, რესურსეფექტური და სუფთა წარმოების ხელშესაწყობად კერძო            
სექტორის წარმომადგენლების გადამზადება; სუფთა ტრანსპორტის და მწვანე ქალაქების განვითარებისთვის ქ. ბათუმში მდგრადი            
ინტეგრირებული ტრანსპორტის სისტემის დანერგვა; ნარჩენების მართვის სფეროში ცირკულარული ეკონომიკის პრინციპების და           
უნარჩენო წარმოების ტექნოლოგიების დანერგვის ხელშეწყობა.  

განათლებისა და მეცნიერების სამინისტროსთან და გერმანიის საერთაშორისო თანამშრომლობის საზოგადოებასთან (GIZ)          
თანამშრომლობით დაიწყო მუშაობა დოკუმენტზე - ”გარემოსდაცვითი განათლება მდგრადი განვითარებისათვის” - საქართველოს           
ეროვნული სტრატეგია და სამოქმედო გეგმა (2018-2022). სტრატეგია და სამოქმედო გეგმა განსაზღვრავს “განათლება მდგრადი             
განვითარებისათვის” პრინციპების დანერგვის ხელშეწყობისათვის ძირითად საჭიროებებსა და მიმართულებებს.  

ევროინტეგრაციის პოლიტიკა 

ევროკავშირის დახმარებით, ქართველი და ევროპელი ექსპერტების მიერ მომზადდა გარემოს დაცვისა და კლიმატის ცვლილების             
სფეროში საქართველო-ევროკავშირის ასოცირების შესახებ შეთანხმების გარემოსდაცვითი ნაწილის განხორციელების განახლებული         
საგზაო რუკა და განხორციელების 1 წლის ანგარიში. საგზაო რუკა წარმოადგენს ევროკავშირთან გარემოს დაცვის კუთხით              
ჰარმონიზაციის პროცესის სახელმძღვანელო დოკუმენტს თანმიმდევრულად განსაზღვრული ქმედებებითა და კონკრეტული         
ვალდებულებების შესასრულებლად გაწერილი ვადებით.  

მომზადდა საქართველო-ევროკავშირის ასოცირების შესახებ შეთანხმებისა და ღრმა და ყოვლისმომცველი თავისუფალი სავაჭრო           
სივრცის შესახებ შეთანხმების (DCFTA) გარემოსდაცვითი თავების განხორციელების 2017 წლის სამოქმედო გეგმა. ევროკავშირთან            
კოორდინაციით შემუშავდა 2017-2020 წლების ასოცირების დღის წესრიგის პროექტის გარემოსდაცვითი ნაწილი. 

2016 წლის 18 ოქტომბერს ბრიუსელში ჩატარდა გარემოს დაცვისა და კლიმატის ცვლილების შესახებ აღმოსავლეთ პარტნიორობის              
პირველი მინისტერიალი. მინისტერიალზე მიიღეს დეკლარაცია, რომელშიც ასახულია მომდევნო ორი წლის მანძილზე აღმოსავლეთ            
პარტნიორობის ქვეყნებისა და ევროკავშირის მიერ ერთობლივად განსახორციელებელი ქმედებები, ევროინტეგრაციის კუთხით ძირითადი           
პრიორიტეტები, მიზნები და ამოცანები. მინისტრები შეთანხმდნენ გარემოს დაცვისა და კლიმატის ცვლილების მინისტერიალის ორ             
წელიწადში ერთხელ ჩატარებაზე. 

2016 წლის ოქტომბერში ევროკომისიამ წარმოადგინა ახალი ინიციატივა ლურჯი ეკონომიკის განვითარებისა და მხარდაჭერის            
ორწლიანი მექანიზმის (Blue Economy Facility) ჩამოყალიბებასთან დაკავშირებით, რომელიც ამოქმედდება 2017 წლის სექტემბრიდან.            
მექანიზმის მთავარი მიზანია შავი ზღვის რეგიონის ქვეყნების შესაძლებლობების გაძლიერებაში დახმარება. ასევე შავი ზღვის ქვეყნების              
წარმომადგენლებისგან შეიქმნება სამუშაო ჯგუფი, რომელიც ითანამშრომლებს ევროკომისიასთან შავ ზღვაში ჩასატარებელი კვლევების           
მიმართულებით. 

2016 წელს სამინისტრო აქტიურად მონაწილეობდა ევროკავშირთან დაახლოების პროცესის მაკოორდინირებელი სხვადასახვა ფორმატის           
შეხვედრებში: ასოცირების საბჭო; ასოცირების კომიტეტი; ასოცირების კომიტეტი სავაჭო კონფიგურაციით; ქვეკომიტეტი ტრანსპორტის,           
ენერგეტიკის, კლიმატის ცვლილების, გარემოს დაცვისა და სამოქალაქო თავდაცვის მიმართულებით; ქვეკომიტეტი ვაჭრობისა და            
მდგრადი განვითარების მიმართულებით. ყველა აღნიშნულ შეხვედრებზე სამინისტრომ ევროკავშირისგან მაღალი შეფასება დაიმსახურა           
განხორციელებული და მიმდინარე რეფორმებისათვის.  

გარემოსდაცვითი შეფასების სისტემის გაუმჯობესება 

ევროკავშირის ფინანსური მხარდაჭერითა და გაეროს ევროპის ეკონომიკური კომისიის ტექნიკური დახმარებით, ,,მწვანე ეკონომიკა            
აღმოსავლეთ სამეზობლოში" (EaP GREEN) პროგრამის ფარგლებში, საქართველო-ევროკავშირის ასოცირების შესახებ შეთანხმების          
ფარგლებში სავალდებულო დირექტივებისა და მრავალმხრივი საერთაშორისო შეთანხმებების შესაბამისად, შემუშავდა საქართველოს          
კანონის ,,გარემოსდაცვითი შეფასების კოდექსის" პროექტი. ახალი კოდექსიდან გამომდინარე მნიშვნელოვან სიახლეს წარმოადგენს           
სტრატეგიული გარემოსდაცვითი შეფასების ინსტრუმენტის დანერგვა, გარემოზე ზემოქმედების შეფასების სისტემის გაფართოება და           
ასევე გადაწყვეტილების მიღების ყველა ეტაპზე საზოგადოების ჩართულობის უზრუნველყოფა. კოდექსის პროექტი მოიწონა           
საქართველოს მთავრობამ და იგი დასამტკიცებლად წარედგინება საქართველოს პარლამენტს. აგრეთვე, შემუშავდა გარემოზე           
ზემოქმედების შეფასების და სტრატეგიული გარემოსდაცვითი შეფასების პრაქტიკაში განხორციელების სახელმძღვანელო  დოკუმენტები.  

გერმანიის ფინანსური მხარდაჭერით შემუშავებული ჰიდროელექტროსადგურების კუმულაციური ზემოქმედების შეფასების        
მეთოდოლოგიის პრაქტიკული გამოყენების მიზნით განხორციელდა საპილოტე ტესტირება მდინარე რიონის აუზში. მეთოდოლოგიის           
განსახილველად ჩატარდა ტრეინინგ-სემინარები, რომლებსაც დაესწრნენ სამინისტროში შემავალი უწყებებისა და სხვა სამეცნიერო თუ            
კვლევითი ინსტიტუტების წარმომადგენლები. 

2016 წელს სამინისტრომ გასცა 67 ეკოლოგიური ექსპერტიზის დასკვნა, მათ შორის 8 გარემოზე ზემოქმედების ნებართვა. 

გარემოსდაცვითი პასუხისმგებლობის სისტემის ჩამოყალიბება 

ასოცირების შესახებ შეთანხმებით გათვალისწინებული გარემოსდაცვითი პასუხისმგებლობის შესახებ ევროკავშირის დირექტივის         
იმპლემენტაციის ვალდებულების შესრულების მიზნით, ევროკავშირის მიერ დაფინასებული პროექტის ფარგლებში სამინისტრომ          
შეიმუშავა “გარემოსდაცვითი პასუხიმგებლობის შესახებ” საქართველოს კანონის პროექტის სამუშაო ვერსია, რომელმაც უნდა მოიცვას            
მთლიანად გარემოსდაცვითი პასუხისმგებლობის სისტემის რეფორმირება. ახალი კანონის მიზანი იქნება გარემოსთვის მიყენებული           
მნიშვნელოვანი ზიანის გამოსწორების და ასეთი ზიანის პრევენციისათვის სამართლებრივი ჩარჩოს შექმნა, რაც დაეფუძნება            
„დამბინძურებელი იხდის“ პრინციპს. შესაბამისად, დამაზიანებელმა უნდა აიღოს ვალდებულება აღადგინოს დაზიანებული გარემო და ამ             
შემთხვევაში მოიაზრება დაზიანების შესაბამისი არამხოლოდ ფულადი კომპენსაცია, არამედ უშუალოდ გარემოს პირვანდელი           
მდგომარეობის აღდგენა. ამ კანონის ფარგლებშივე იგეგმება ასევე მცირე ზიანის ინკორპორირებაც, რის შედეგადაც კანონი მოიცავს              
როგორც ავტორიზებულ, ისე არავტორიზებული ზიანს. ამავე კანონის ფარგლებში განსაზღვრული იქნება გარემოსდაცვითი სარეზერვო            
ფონდის შექმნაც, რომელშიც იგეგმება გარემოსდაცვითი პასუხისმგებლობის სახით გადახდილი სხვადასხვა ტიპის საკომპენსაციო           

თანხების აკუმულირება, რაც შემდგომ მოხმარდება ისტორიული დაბინძურების აღდგენას და ასევე გამოიყენება იმ შემთხვევაში             
როდესაც მომავალში შეუძლებელი იქნება დამბინძურებლის იდენტიფიცირება. ამასთან აღსანიშნავია, რომ კანონპროექტის ეფექტიანი           
იმპლემენტაციის მიზნით შემუშავდა გარემოსათვის მიყენებული ზიანის გამოთვლის მეთოდოლოგიის სამუშაო ვერსია, რომელიც           
უზრუნველყოფს ევროკავშირის საუკეთესო პრაქტიკის დანერგვას. აღნიშნულ კანონპროექტსა და მეთოდოლოგიის პროექტთან          
დაკავშირებით სამინისტროს შესაბამის თანამშრომლებს ჩაუტარდათ ტრენინგები, რათა მათი ძალაში შესვლის შემდგომ           
უზრუნველყოფილი იყოს მისი ეფექტიანი აღსრულება.  
  
“გარემოსდაცვითი პასუხისმგებლობის შესახებ” კანონპროექტის პრაქტიკაში დანერგვის ხელშეწყობის მიზნით, ნორვეგიის სამეფოს          
მხარდაჭერით (პროექტის ფარგლებში სახელწოდებით - „გარემოსდაცვითი პასუხისმგებლობის დანერგვის სტრუქტურა საქართველოში“),          
სამინისტროს თანამშრომლებს ჩაუტარდათ სემინარი გარემოსდაცვითი პასუხისმგებლობის შესახებ ევროკავშირის დირექტივის         
მოთხოვნების პრაქტიკული იმპლემენტაციის თემაზე. ამავე პროექტის ფარგლებში ინგლისურიდან ქართულ ენაზე ითარგმნა           
გარემოსდაცვითი პასუხისმგებლობის შესახებ ევროპარლამენტისა და საბჭოს 2004 წლის 21 აპრილის (2004/35/EC) დირექტივა. 

��

 

საერთაშორისო ურთიერთობების გაღრმავება 

გარემო ევროპისათვის მერვე მინისტერიალი  “ბათუმი 2016”  

2016 წლის 8-10 ივნისს ქ. ბათუმში ჩატარდა გაეროს ევროპის ეკონომიკური კომისიის (UNECE) რეგიონის რიგით მე-8 გარემოსდაცვითი                
მინისტერიალი Ăგარემო ევროპისათვისñ (Environment for Europe (EfE)), სლოგანით - Ăუფრო სუფთად, უფრო მწვანედ, უფრო              
გონივრულადñ (ñCleaner, Greener, Smarterò). 

"გარემო ევროპისათვის" პროცესი UNECE-ის რეგიონის წევრი ქვეყნების, გაეროს სისტემაში არსებული ორგანიზაციების,           
მთავრობათაშორისი ორგანიზაციების, რეგიონული გარემოსდაცვითი ცენტრების, არასამთავრობო ორგანიზაციების, კერძო სექტორის და          
სხვა დაინტერესებული ჯგუფების თანამშრომლობის განსაკუთრებულ ფორმატს წარმოადგენს. ეს არის მაღალი დონის პლატფორმა,            
რომელიც უზრუნველყოფს დაინტერესებული მხარეებისთვის რეგიონის 56 ქვეყნის გარემოსდაცვითი საკითხების განხილვას,          

 8 



 

ჯიხვის ორივე სახეობა შეტანილი იქნა ,,გადაშენების საფრთხის წინაშე მყოფი ველური ფლორისა და ფაუნის სახეობებით              
საერთაშორისო ვაჭრობის შესახებ” კონვენციის (CITES) მეორე დანართში. 

2015 წელს საქართველო ჩაერთო გაეროს განვითარების პროგრამის (UNDP) მხარდაჭერით მიმდინარე ინიციატივაში           
ბიომრავალფეროვნების ფინანსირების შესახებ (BIOFIN). ინიციატივის მიზანია შეფასებული იქნას ბიომრავალფეროვნებისათვის         
გაწეული დანახარჯებისა და საჭიროებების შეფასება, ასევე ფინანსური რესურსების მობილიზებისთვის ფინანსური მექანიზმების           
შემუშავება. პროექტის საწყის ეტაპზე განხორციელდა ბიომრავალფეროვნებასთან ურთიერთგადამკვეთი ძირითადი ეკონომიკური         
სექტორების იდენტიფიცირება, შეგროვდა მაკროეკონომიკური მონაცემები და შეფასდა ბიომრავალფეროვნების სფეროში არსებული          
პოლიტიკური და ინსტიტუციური ჩარჩო.  

მიმდინარეობდა ცხოველთა საკონსერვაციო გეგმების მომზადებისა და განახლებისთვის საჭირო ქმედებები ზუთხისებრების, კალმახის,           
ირმის და ხოხბის აღწარმოების მიზნებისთვის.  

ჩატარდა შეხვედრები ხმელთაშუა ზღვის თევზჭერის გენერალურ კომისიასთან (GFCM) თანამშრომლობის გასაძლიერებლად, შემდგომში           
თევზჭერისა და თევზის რესურსის დაცვის სფეროს მოწესრიგებისათვის საჭირო რეკომენდაციებისა და ტექნიკური დახმარების მიღების             
მიზნით. 

მიმდინარეობდა ქმედებები მოსახლეობასა და მათ ქონებაზე გარეული ცხოველების თავდასხმების პრევენციისა და შერბილების მიზნით,             
კერძოდ: ჩატარდა შეხვედრები რამდენიმე მუნიციპალიტეტის მოსახლეობასთან და დაიგეგმა საპილოტე პროექტების განხორციელება           
ელექტროღობეების მოწყობის, სპეციალურად გაწვრთნილი ძაღლების გადაცემის და სხვა აქტივობების თაობაზე. ასევე, საკითხის            
შესახებ საზოგადოების ცნობიერების ამაღლების მიზნით გამოიცა საინფორმაციო ბუკლეტი და გავრცელდა მოსახლეობაში. 

 

სატყეო პოლიტიკის შემუშავება 

საკანონმდებლო ბაზის გაუმჯობესება 

სატყეო სექტორში კანონიერების დაცვისა და მმართველობის გაუმჯობესების პროგრამის (ENPI-FLEG II) ფარგლებში, მსოფლიო            
ბანკის ტექნიკური მხარდაჭერით, შემუშავდა საქართველოს კანონპროექტის “ტყის კოდექსის” საბოლოო სამუშაო ვერსია. შემუშავების            
პროცესში სულ გაიმართა 28 სამუშაო შეხვედრა და საჯარო განხილვა როგორც სახელმწიფო, ისე ყველა რეგიონის ადგილობრივი               

მუნიციპალიტეტების დონეზე. ჩატარდა კანონპროექტის სტრატეგიული ეკოლოგიურ-სოციალური შეფასება და დოკუმენტი დადებითად          
შეფასდა. 

მომზადდა „ტყის კოდექსის“ თანმდევი ძირითადი კანონქვემდებარე აქტების პროექტების სამუშაო ვერსიები - „ტყითსარგებლობის წესი“,             
„ტყის დაცვის, აღდგენისა და მოვლის წესი“, „ტყის აღრიცხვისა და მონიტორინგის წესი“. გერმანიის საერთაშორისო თანამშრომლობის              
საზოგადოების (GIZ) მხარდაჭერით, საერთაშორისო ექსპერტების მონაწილეობით, გაიმართა 9 სამუშაო შეხვედრა (განხილვები და            
სემინარები) „ტყის აღრიცხვისა და მონიტორინგის წესის” სრულყოფის მიზნით.  

ტყის მდგრადი მართვის ხელშეწყობის ღონისძიებები 

GIZ-ის მხარდაჭერით, დაინტერესებული სახელმწიფო უწყებებისა და არასამთავრობო ორგანიზაციების შენიშვნებისა და კომენტარების           
შესაბამისად, სამინისტროს მიერ გადამუშავდა სატყეო სექტორის რეფორმის სტრატეგიის პროექტი. აღნიშნული სტრატეგია           
განსაზღვრავს იმ ძირითად ქმედებებს, რომელთა შესრულებაც უზრუნველყოფს ეროვნული სატყეო კონცეფციის მიზნების მიღწევას.            
დაწყებულია მუშაობა 5 წლიანი სამოქმედო გეგმის შესამუშავებლად.  

შემუშავდა „კოლხური ბზის გადარჩენის ეროვნული მრავალწლიანი სამოქმედო გეგმის“ სამუშაო ვერსია, რომლის მიხედვითაც უკვე             
განხორციელდა ბზის დაზიანებული კორომების შეწამლვის ღონისძიებები მავნებელი „ალურას“ წინააღმდეგ. ღონისძიებებმა მოიცვა           
დასავლეთ საქართველოს რეგიონები. შეწამლვა მოხდა სამ ეტაპად და სპეციალისტების მიერ მომზადდა შეწამვლის ეფექტიანობის             
ანგარიში. „კოლხური ბზის გადარჩენის ეროვნული მრავალწლიანი სამოქმედო გეგმა უნდა დამტკიცდეს საქართველოს მთავრობის            
განკარგულებით. 

შეიქმნა ტყის ხანძრების ადრეული შეტყობინების სისტემა. ასევე, სასოფლო-სამეურნეო დანიშნულების მიწებზე ხანძრების თავიდან            
აცილებისა და ტყით დაფარული ტერიტორიების გადაწვის საფრთხის აღმოსაფხვრელად, სოფლის მეურნეობის სამინისტროსთან           
თანამშრომლობით შემუშავდა ასეთი ხანძრების პრევენციის გეგმა.  

მომზადდა მოსახლეობის და საბიუჯეტო ორგანიზაციების შეშის და ალტერნატიული სათბობი ენერგიით მომარაგების პროგრამის            
სამუშაო ვერსია, რომელიც ხელს შეუწყობს ქვეყანაში შეშის ყოველწლიური მოხმარებისა და საჭიროების განსაზღვრას. შემუშავდა ტყის              
მდგრადი მართვის ეროვნული კრიტერიუმები და ინდიკატორები. GIZ-ის ფინანსური მხარდაჭერით მომზადდა ტყის ეკონომიკური            
ღირებულების შეფასება. მომზადდა მოსახლეობის ტყეზე დამოკიდებულების კვლევა ბუნების კონსერვაციის საერთაშორისო კავშირთან           
(IUCN) თანამშრომლობით. მომზადდა ხე-ტყის კომერციული რესურსების მართვის და სოციალური ჭრის ეფექტიანობის ანგარიშები -             
გაიმართა ოცზე მეტი სამუშაო შეხვედრა. გაეროს განვითარების პროგრამის (UNDP) დახმარებით, დაიწყო მყარი ბიომასის ენერგიის              

გამოყენების სახელმწიფო პროგრამის შემუშავება. ტყის სამეურვეო საბჭოს (FSC) მიერ განსაზღვრული ინდიკატორების შესაბამისად,            
შემუშავდა კონტროლირებადი მერქნული რესურსების რისკის შეფასების სტანდარტის დოკუმენტის საბოლოო ვერსია. მომზადდა           
„მუნიციპალიტეტის ტერიტორიაზე გამწვანებული ტერიტორიების მოვლა-პატრონობის და მწვანე ნარგავების დაცვის, მოვლისა და           
აღდგენის ტექნიკური რეგლამენტის“ პროექტი, რომელიც დაეგზავნა ყველა მუნიციპალიტეტს. 

ბიოსფერული რეზერვატის შესაქმნელად ჩატარდა შესაბამისი კვლევა და შერჩეულ იქნა კახეთის რეგიონი. 

შემუშავდა ტყის ეროვნული დონის ინვენტარიზაციის მეთოდოლოგია, რომელიც გამოიცადა საქართველოს 5 რეგიონის შერჩეულ            
ფართობებზე. გლობალური გარემოსდაცვითი ფონდის (GEF) დაფინანსებით, პროექტის “საქართველოში ტყისა და ლანდშაფტის           
გაუმჯობესებული მართვის ხელშეწყობა” ფარგლებში, დაიწყო სატყეო მონიტორინგისა და საინფორმაციო სისტემის ჩამოყალიბება.           
შეიქმნა სისტემის სატესტო ვერსია. შემუშავდა და დამტკიცდა თვინინგის პროექტი „ტყის მდგრადი მართვის გაძლიერება             
საქართველოში”. პროექტი ორიენტირებულია სატყეო სექტორის საკანონმდებლო ბაზის ევროკავშირის სტანდარტებსა და          
დირექტივებთან ჰარმონიზებაზე, ტყის მართვის ინსტიტუტების შესაძლებლობების განვითარებასა და ტყის საინფორმაციო და           
მონიტორინგის სისტემების დახვეწაზე. პროექტს განახორციელებენ ლიტველი და უნგრელი ექსპერტები. 

ადამიანური რესურსების განვითარება და სატყეო განათლება 

GIZ-ისა და მსოფლიო ბანკის (WB) მხარდაჭერით მომზადდა სატყეო განათლების სტრატეგია და სამოქმედო გეგმა, რომელიც მიზნად               
ისახავს საქართველოში სატყეო სექტორში მომუშავე ადამიანური რესურსების შესაძლებლობების და შესაბამისი საგანმანათლებლო თუ            
სამეცნიერო ინსტიტუტების მდგომარეობის გაუმჯობესებისაკენ მიმართული ოთხწლიანი მიზნების, ამოცანებისა და კონკრეტული          
ქმედებების განსაზღვრას, არსებული მდგომარეობის გათვალისწინებით.  

შემუშავდა და დამტკიცდა პროფესიულ საგანმანათლებლო პროგრამა „სატყეო საქმის სპეციალისტი“. შეირჩა სამი კოლეჯი, სადაც 2017              
წლის შემოდგომის სემესტრიდან უნდა დაიწყოს აღნიშნული პროგრამით სწავლება. GIZ-ის მხარდაჭერით მიმდინარეობს           
თანამშრომელთა შესაძლებლობებისა და ინსტიტუციური განვითარების ტრენინგი. 

სატყეო სექტორში მიმდინარე აქტივობების დაინტერესებულ მხარეთა ჩართულობის უზრუნველსაყოფად ეროვნული სატყეო პროგრამის           
(NFP) ფარგლებში ორგანიზება გაუკეთდა 80-ზე მეტ სამუშაო შეხვედრას. კავკასიის გარემოსდაცვითი არასამთავრობო           
ორგანიზაციების ქსელთან (CENN) თანამშრომლობით, მოსწავლეთათვის მოეწყო 10 საზაფხულო სკოლა (მწვანე არდადეგები,           
სემინარები, ეკო-კლუბები). 

ბუნებრივი და ანთროპოგენური საფრთხეების მართვა 

გაფართოვდა ჰიდრომეტეოროლოგიური დაკვირვების ქსელი:  

ǒ მდ. ვერეს აუზში დამონტაჟდა 5 ერთეული ნალექმზომი და 3 ერთეული წყლის დონის მზომი ხელსაწყო-დანადგარი; 
ǒ მდ. გლდანულაზე დამონტაჟდა 1 ერთეული ნალექმზომი; 
ǒ ომალოში დამონტაჟდა და გაიმართა 1 ერთეული ავტომატური მეტეოროლოგიური სადგური; 
ǒ ჩეხეთის განვითარების სააგენტოს ფინანსური მხარდაჭერით სოფელ ჟინვალში, სოფელ გველეთსა და ქალაქ გორში დამონტაჟდა             

და გაიმართა სპეციალიზებული ავტომატური საგზაო მეტეოროლოგიური სადგურები; 
ǒ ჯვრის უღელტეხილზე დამონტაჟდა და გაიმართა სპეციალიზებული ავტომატური თოვლსაზვავე სადგური; 
ǒ დაინერგა მეტეოროლოგიური რადარის მონაცემების მიღებისა და ანალიზის თანამედროვე სისტემა, რომელიც რადარული           

მონაცემებით აშუქებს აღმოსავლეთ საქართველოს ტერიტორიას; 
ǒ თბილისში დამონტაჟდა ამერიკული კომპანია „Earth Networks"-ის მიერ უსასყდლოდ გადმოცემული ელვის მარეგისტრირებელი           

დანადგარი. აღნიშნული მოწყობილობა 100 კმ-ის რადიუსში ელვის ზუსტი კოორდინატების დადგენის საშუალებას იძლევა, რითიც             
გაუმჯობესდება ძლიერი ნალექების და მათგან გამოწვეული წყალდიდობა/წყალმოვარდნის პროგნოზირების ხარისხი. მსგავსი          
მოწყობილობის მონტაჟი იგეგმება ქალაქ ქუთაისშიც. 

2016 წლის ივნისში მდ. დევდორაკ-ამალის მდ. თერგთან შეერთების მონაკვეთში არსებული რისკების თავიდან ასაცილებლად             
გაფრთხილების სისტემის ორგანიზების მიზნით დაწესდა დღე-ღამურ რეჟიმში ვიზუალური მონიტორინგი. 23 ივნისს დევდორაკის ხეობაში             
განვითარებული ღვარცოფული პროცესები დროულად იქნა პროგნოზირებული და შესაბამისი გაფრთხილება მიეწოდა გადაწყვეტილების           
მიმღებ პირებს, რამაც პრაქტიკულად გამორიცხა ადამიანთა მსხვერპლი. სექტემბრიდან მდ. დევდორაკ-ამალის ხეობაში ამოქმედდა            
სტიქიური მოვლენების შესახებ ადრეული შეტყობინების თანამედროვე შვეიცარული სისტემა, რომელიც როგორც მყინვარს, ასევე            
მდინარის ხეობაში წყლის კრიტიკულ დონეებს თანამედროვე ტექნოლოგიებით გააკონტროლებს. ასევე შეიქმნა მონაცემების           
კომუნიკაციის ერთიანი სისტემა, რაც ადრეული გაფრთხილების სისტემის გამართულ ფუნქციონირებას უზრუნველყოფს. 

დანერგვის სტადიაშია საავტომობილო გზების არახელსაყრელი ამინდის პირობების მიმართ მოწყვლად მონაკვეთებზე (რიკოთის           
უღელტეხილი, ჟინვალი, გველეთი და გორი) ადრეული გაფრთხილების სისტემის შექმნა. 

ჩატარდა ნაპირდაცვითი სამუშაოები ახმეტის მუნიციპალიტეტში, მდ. ალაზანზე მომზადდა ნაპირსამაგრი ნაგებობის პროექტი. ლენტეხის            
მუნიციპალიტეტის მდ. ცხენისწყალზე შემუშავდა ნაპირსამაგრი ნაგებობის პროექტი. თბილისში მდ. გლდანულაზე და მდ. ვერაზე             
გამოვლინდა ავარიული უბნები და შემუშავდა ნაპირდამცავი ღონისძიებების სამუშაოები. 

პროექტის ”დარიშხანის სამთო ნარჩენების მართვა საქართველოში” ფარგლებში განხორციელდა ამბროლაურის და ლენტეხის რაიონებში            
არსებული სიტუაციის შეფასება და შემუშავდა რეკომენდაციები ნარჩენების უსაფრთხო განთავსების მიზნით. ამავე მიზნით            
განხორციელდა ორი სამარხის მშენებლობა (ურავი 1, ურავი 3) და მასში განთავსებულ იქნა დაბინძურებული შენობების ნანგრევები და                
ასევე ტერიტორიებზე არსებული დარიშხანშემცველი ნარჩენები. 

ევროკავშირის ექსპერტების მიერ მომზადდა კატასტროფის რისკების შეფასების და ადრეული შეტყობინებისთვის თემატური დასკვნის            
ანგარიში. ანგარიში მიმართულია ჰიდრო-მეტეოროლოგიურ და გეოლოგიურ საშიშროებებზე საქართველოში და გარდა შეფასებებისა,           
მასში წარმოდგენილია კონკრეტული რეკომენდაციები ქვეყანაში რისკების მართვის სისტემის შემდგომი გაუმჯობესებისათვის.  

ბუნებრივი კატასტროფების რისკების მართვის მიზნით მონიტორინგი განხორციელდა საქართველოს მთელს ტერიტორიაზე. 2016 წელს            
ფორს-მაჟორულ სიტუაციაში, გეოლოგიური სტიქიის ექსტრემალური გააქტიურების პირობებში, შეფასებულ იქნა 487 დასახლებულ           
პუნქტში მცხოვრები 1084 ოჯახის საცხოვრებელი სახლი და საკარმიდამო ნაკვეთი; მომზადდა 202 ვიზუალური საინჟინრო-გეოლოგიური             
დასკვნა, შესაბამისი რეკომენდაციებით.  

 

 

გარემოსდაცვითი ზედამხედველობა  

სამართალდარღვევათა სტატისტიკა 

გარემოსდაცვითი ზედამხედველობის დეპარტამენტის მიერ 2016 წელს გამოვლინდა გარემოსდაცვითი კანონმდებლობის დარღვევის 10           
216 ფაქტი. მათ შორის: 

ǒ ადმინისტრაციული სამართალდარღვევის - 9 846 ფაქტი; 
ǒ სისხლის სამართლის ნიშნების მქონე - 370 ფაქტი. 

 29 



 

 
 დიაგრამა 1: სამართალდარღვევათა გამოვლენა რეგიონული სამმართველოების მიხედვით,  2016 წ. 

სამართალდარღვევათა სტრუქტურაში მნიშვნელოვანი ადგილი უკავია ნარჩენების მართვის კოდექსის (17%), წიაღის კანონმდებლობის           
(17%) და ტყის კანონმდებლობის (16%) დარღვევებს. ასევე მაღალია ნადირობისა და თევზჭერის წესების (14%), ხე-ტყის              
ტრანსპორტირების წესების დარღვევის შემთხვევების (12%) ხვედრითი წილი. 

დიაგრამა 2:სამართალდარღვევათა სტრუქტურა, 2016 წ. 
 

ადმინისტრაციული სამართალდარღვევის ფაქტების განხილვის შედეგად, სამართალდამრღვევებზე დაკისრებულმა ჯარიმამ შეადგინა 3          
977 580  ლარი. 

გარემოსდაცვითი კანონმდებლობის დარღვევის შედეგად გარემოსთვის მიყენებული ზიანის დაანგარიშებულმა თანხამ შეადგინა 6 549            
151,4 ლარი. 

 ცხელ ხაზზე შემოსული ზარების სტატისტიკა 

საანგარიშო წელს „ცხელ ხაზზე - 153“ აღირიცხა 9 310  ზარი, მათ შორის: 

ǒ 6 557 ზარი - ინფორმაციული ხასიათის, გაეწიათ შესაბამისი კონსულტაცია; 

ǒ 2 753 ზარი - შეტყობინება გარემოს დაცვის სფეროში სამართალდარღვევების თაობაზე, რომელზედაც გარემოსდაცვითი            
ზედამხედველობის დეპარტამენტის მიერ განხორციელდა  კანონმდებლობით გათვალისწინებული რეაგირება. 

შეტყობინების თემატიკა რაოდენობა 

სახერხი საამქროს ელექტრონული ჟურნალის წარმოებასთან     
დაკავშირებით 

723 

სახერხი საამქროს ტექნიკური რეგლამენტის დარღვევა 571 

ტყის კანონმდებლობის დარღვევა 386 

ნარჩენებით გარემოს დაბინძურება 207 

ატმოსფერული ჰაერის დაბინძურება 170 

თევზჭერის წესების დარღვევა 117 

დეპარტამენტის საქმიანობასთან დაკავშირებით (ჭაბურღილზე    
ლუქის დადება/ახსნა) 

114 

ცხოველთა კანონმდებლობის დარღვევა 104 

სუნის გავრცელება 78 

წყლის კანონმდებლობის დარღვევა 71 

ნადირობის წესების დარღვევა 65 

 წიაღის კანონმდებლობის დარღვევა 63 

